
FÓTBÓLTUR

Víkingur - KÍ 3-2 (1-0)
1-0: Ási Rasmussen 4.
1-1: Aksel Danielsen 51.
2-1: Hans Jákup Lervig 56.
3-1: Elias J. Lervig 89.
3-2: Petur Andreasen 91.

EB/Streymur - NSÍ 3-0 (2-0)
1-0: Leif Niclasen 32.
2-0: Brian Olsen 41.
3-0: Marni Djurhuus 65.

HB - AB 4-1 (1-1)
1-0: Jónberg á Mýrini 4.
1-1: Bjarki Nielsen 11.
2-1: Adrian Justinussen 51.
3-1: Jónberg á Mýrini 53.
4-1: Heri H. Mohr 89.

Giza/H - FC Suðuroy 3-2 (0-2)
0-1: Tóki K. Mortensen 17.
0-2: Teitur K. Mortensen 32.
1-2: Ahmed Keita 53.
2-2: Elias Evensson 62.
3-2: Ahmed Keita 76.

B71 - 07 Vestur 0-1 (0-1)
0-1: Gunleif Magnusarson 42.

Sætta umfar
Mikudagin 20. apríl
KÍ - FC Suðuroy
NSÍ - HB
07 Vestur - Giza/Hoyvík
AB - EB/Streymur
B71 - Víkingur

1. Deild støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 EB/Streymur	 5	 5	 0	 0	 21	 4	 +17	 15 
2	 07 Vestur	 5	 4	 1	 0	 12	 4	 +8	 13
3	 FC Suðuroy	 5	 3	 1	 1	 14	 9	 +5	 10 
4	 Giza/Hoyvík	 5	 3	 0	 2	 12	 9	 +3	 9
5	 NSÍ II	 5	 3	 0	 2	 11	 9	 +2	 9 
6	 KÍ II	 5	 2	 0	 3	 9	 10	 -1	 6
7	 HB II	 5	 1	 0	 4	 10	 16	 -6	 3 
8	 AB II	 5	 1	 0	 4	 7	 14	 -7	 3
9	 Víkingur II	 5	 1	 0	 4	 4	 14	 -10	 3 
10	 B71	 5	 1	 0	 4	 4	 15	 -11	 3

SUNDALAGIÐ SUM
Í GOMLUM DØGUM

FC Suðuroy misti alt fyri borð í Gundadali, og so legði 07 Vestur sjógv aftur til bronsuplássið

Jóannes Hansen

Í nógv ár vóru nógvir undir­
haldandi og spennandi 
landskappingardystir í bestu 
deildini spældir við Margáir. 
Sum oftast var útgangurin, 
at heimaliðið vann, og tað bar 
tvey FM heiti, sigrar í steypa­
kappingini og avbjóðingar 
í europeisku kappingini við 
sær.

Tað er framvegis langt 
frá glæsiliga tiðarskeiðnum 
og til gerandisdagin eftir 
niðurflytingina í fjør, men 
tað kennist sum um, at tað 
nú aftur gongur rætta vegin.

EB/Streymur hevur fulla 
úrtøku eftir fimm umfør. 
21-4, og leygardagin vunnu 
teir í Sundalagnum triðja 
heimasigurin í ár. Teir næst­
bestu í NSÍ fóru út aftur á 
Skálafjørðin við 3-0 tapi.

Ein hálvur tími var farin, 
áðrenn hol kom á. Tá hevði 
heimaliðið longu havt fleiri 
góðar málmøguleikar. Tvey 
mál vórðu skorað undan 
steðginum. Leif Niclasen 
setti hol á, eftir at Arnar 
Dam, sum er fremsti maður, 
og miðvallararnir Ragnar 
Danielsen og Sjúrður 
Jacobsen vóru við í upp­
spælinum. Arnar Dam og 
Marni Djurhuus, sum í ár er 
í framrættaður leikluti, áttu 
uppspælið, tá ið Brian Olsen 
var spældur púra leysur, og 
síðani trillaði bóltin í málið.

Marni Djurhuus stútaði til 
3-0, eftir at Sjúrður Jacobsen 
við horna úr vinstru legði 
bóltin til handara stólpan.

Vágamenn roknaðu við, 
at tað fór at verða torført, 
tá ið teir leygardagin fóru 

um Skopunarfjørð, og so­
leiðis varð tað eisini. Gunleif 
Magnusarson skoraði 
einsamalla málið tríggjar 
minuttir undan steðginum. 
07 Vestur hevði risa møgu­
leika at økja um leiðsluna, 
tá ið tað restaðu trettan 
minuttir, men Gerhard Páll 
Lognberg í B71 málinum 
bjargaði brotssparkinum hjá 
07 Vestur liðformanninum 
Holgari Durhuus.

Inntil átta minuttir eftir 

steðgin var tað einki, sum 
bendi á, at FC Suðuroy ikki 
fór at vinna fulla úrtøku í 
Gundadali, har Giza/Hoyvík 
var vertur. Tvíburarnir 
Krosslá Mortensen løgdu 
gestirnar framum í fyrra 
hálvleiki. Tóki stútaði fyrra 
málið eftir horna úr høgru, 
og Teitur økti um leiðsluna, 
tá ið hann kom ímillum 
afturlegging og setti bóltin 
framvið Peturi Meinhard 
Magnussen í heimamálinum.

Eftir steðgin vendi Giza/
Hoyvík øllum á høvdið. 
Ahmed Keita minkaði um 
munin, tá ið hann eftir langa 
framlegging rann frá verjuni 
og setti bóltin framvið FC 
Suðuroy málverjanum Kára 
Jacobsen. Elias Evensson 
javnaði til 2-2, eftir at Ahmed 
Keita sneiddi seg leysan í 
vinstru og legði innfyri, og 
Ahmed Keita varð dagsins 
maður, tá ið hann varð leysur 
innanfyri verjuna og enn 

einaferð setti bóltin framvið 
málverjanum. Tá hevði FC 
Suðuroy nógv fólk frammar­
laga á vøllinum í roynd at 
skora sigursmálið, og hetta 
sektaði heimaliðið.

Undan hesum umfarinum 
var tað ikki eydnast Víkingi 
og HB at skriva seg á stiga­
tavluna. Hesaferð áttu bæði 
liðini heimavøll, og tað 
eydnaðist teimum báðum at 
vinna og harvið at vinna trý 
stig.

Víkingur hevði vitjan av 
KÍ og vann 3-2. Dysturin var 
orsaka av kava spældur í 
Sarpugerði og ikki í Lerivík, 
har næstbesta Víkinga liðið 
annars plagar at eiga heima­
vøll.

Ási Rasmussen setti hol 
á fyri heimaliðið longu í 
fjórða minutti. Seks minuttir 
eftir steðgin javnaði Aksel 
Danielsen, men bara fimm 
minuttir seinni legði Hans 
Jákup Lervig heimaliðið 
framum aftur. Í næstsíðsta 
minutti skoraði Elias J. 
Lervig til 3-1, og í tíðini, sum 
dómarin legði aftrat, minkaði 
Petur Andreasen um munin 
til úrslitið 3-2.

HB átti heimavøll ímóti 
grannunum í AB, og argja­
menn vórðu sendir úr 
Gundadali og út aftur um 
ánna við 4-1 tapi. Einki bendi 
tó eftir fyrra hálvleik um, at 
talan fór at verða um triva­
ligan heimasigur.

Tá ið tað varð bríkslað fyri 
hálvleiki, stóð tað á jøvnum 
1-1. Jónberg á Mýrini legði 
beinanvegin HB framum, og 
lítla løtu seinni javnaði Bjarki 
Nielsen fyri AB. Eftir steðgin 
avgjørdi HB beinanvegin, tá 
ið Adrian Justinussen og 
Jónberg á Mýrini skoraðu 
innanfyri tveir minuttir, og 
fram ímóti dystarenda stað­
festi Heri H. Mohr trivaliga 
4-1 heimasigurin.

HB og AB eru á ávikavíst 
sjeynda og áttanda pláss­
unum við trimum stigum, ið 
er sama stigatal, sum Víking­
ur og B71 á niðurflytingar­
plássunum hava.

Mynd: Sigmar Mørkøre


